
To bounamin, din na tsalà ke no jan pâ rèyu du la di

j'an, no j'âméran trére otyè ke no j'an pâ, tan la rava dou chèla

no fâ à chyâ. Din hou kondihyon, Iè martchan de lanna è de

j'âyon tsô pyon kotâ lou pouârtè. E portan fo rintyè on dzoua
chin chélà avu na pitita bije, po k'on rètrovichè avu pyiéji, le piti

gilè, po vouerdâ on bokon de tsô k'on trovâvè de tru hyê.

Avu la rinkontra di j'ami dou
paté à Vounetz le 17 dou mi d'ou.noj'an
jou l'okajyon de no rindre konto ke
nouhron patê.lè adi bin in ya. A chinyalâ
chuto dutrè partchè de la mécha ke Iè

jou chélébrâye in paté pê Moncheu
l'abbé Henri Schornoz, curé de Nyon.
Na punya de j'armayi avu di temale de
ver no l'an achurâ Iè tsan de ha baia
mécha, in latin ou in paté ke Placide
Meyer, viye Préfè de la Grevire è novi
prèjidan kanto nai di j'ami dou paté
fribordze, diridjivè de na man chur.

No j'an fermo amâ ha manyére de fére, ko la bayi ou
paté la pyathe ke li rè vinyê è vouerdâ ou latin Iè partyê ke fan
de la mècha tota che n'importanthe, kemin la Konchékrachyon,
ke le paté ne pou li bayi l'importanthe ke mertê.

No rèlêvin avu piyéji, le bi chermon ke no ja fê chi
l'abbé, ke no ja promena din prou de pyathe de la Hota Charna,
du yô ke Iè vinyê ou mondo è ke la pachâ chè j'an dé bouébel,
pu de dzouno kemin étudiant-séminariste. Pu no ja promena din
ha kotse dou pays yo k'amâvè alâ : à Montévrâ, din la galèjà
tsapala de Noûhra Dona di Grâthè, à Prâtzè din ha tan galèja
tsapala de Noûhra Dona dou Bon Chékoua, yo k'on pou vére Iè
baia pinture de Yerly, chin n'oubyâ Noûhra Dona de Bourguiyon
ke no vouêrdè din le drê tsemin, è y Mârtsè Noûhra Dona de
Pêrto, no ja fê à rè vére nouhron bi pays, ke no poran vêr du
Vounetz. No jan chiévu nouhron predicata, chin pêdre on de chè
mo, tan l'inchtalachyon di "haut parleur" irè bouna.
Fèlichitachyon y j'organijateu, tan ha mécha irè bouna.

Apri ha baia mècha, no j'an bin goutâ à la gargota de

Vounetz yo ke no chin jou bin chervi è yo ke no j'an pachâ di
bon momin, è yo ke no j'intindan dèvejâ le paté ke le bin
inrachenâ, kemin la bal'éthèlà Iè din Iè vani. Pâ à la portâye de
ti, ma bin in ya.

Inke chin ke lé a vo dre, à la fin de ch'ti tsôtin
in vo dejin à ti : ou piyéji de vo rè vére.

La Rédakchyon

Abonnement pour l'année 2004

Chers abonnés
La fin de l'année se profilant à l'horizon,

nous nous permettons d'inclure dans le présent
numéro le bulletin de versement pour l'année
2004 qui est de 15.— fr.

Nous nous recommandons pour le versement

de cette modique somme au plus tôt.
Cela nous permet de tenir notre fichier à jour et
vous donne aussi le temps pour effectuer ce
payement.

Nous essayons de rendre cette publication
bien vivante et profitons de l'occasion pour
remercier toutes les personnes qui collaborent
à sa rédaction.

Nous saisissons aussi cette occasion pour
vous souhaiter une bonne fin de l'année en
vous souhaitant une bonne santé et plein
succès dans vos entreprises.

Avec nos remerciements pour la suite que
vous donnerez à la présente invitation nous
vous saluons très cordialement

